
Vátryggingafélagið X v/fjölskyldutryggingar vegna innbrots

Þjófnaður á lausafé úr íbúð 18.12. 2010.

Gögn.
1) Málskot móttekið 31.01. 2011.
2) Bréf vátryggingafélagsins til nefndarinnar, dags. 02.02. 2011.

Málsatvik.
Fyrirliggjandi gögn upplýsa um aðdraganda máls þessa. 
Farið var inn um glugga á jarðhæð húsnæðis M.
Vátryggingafélagið hafnar greiðsluskyldu með vísan til ákvæðis skilmála þar sem fram kemur 
varúðarregla sem getur þess að “læsa skal íbúðarhúsum ….. og loka öllum gluggum og krækja 
aftur. Vátryggður skal sjá til þess að ekki sé skilið við ólæsta húseign mannlausa.” Félagið telur 
ljóst að varúðarreglan hafi verið brotin í umræddu tilviki. Síðari skýringar M bæði í síðari 
lögregluskýrslu og í athugasemdum með málskoti sem ganga gegn því sem fram kemur í fyrstu 
lögregluskýrslu hnika ekki áliti félagsins.
M telja greiðsluskyldu fyrir hendi sbr. umfjöllun í málskotinu.

Álit
Með hliðsjón af fyrirliggjandi gögnum verður lagt til grundvallar að farið hafi verið inn í húsnæði 
M með því að fara inn um glugga á suðurhlið hússins sem húsráðendur höfðu skilið eftir opinn til 
þess að heimiliskötturinn kæmist inn.  Ljóst er að umræddur gluggi stendur mjög neðarlega og 
aðgengilegur þeim sem fara vill inn.
Með hliðsjón af framanrituðu hafa M fyrirgert rétti til bóta vegna þess tjóns sem varð.
Ósannað er að farið hafi verið inn um annan glugga líkt og M halda fram í málskotinu.

Niðurstaða.
Greiðsluskylda er ekki fyrir hendi.

Reykjavík 22. febrúar 2011

